
Wanita salah guna dadah dikenakan PKW dan pengawasan polis

MIRI: Seorang wanita
dikenakan Perintah Keha-
diran Wajib (PKW) selama
tiga bulan dengan melakukan
kerja-kerja kemasyaraka-
tan empat jam sehari oleh
Mahkamah Majistret di sini,
semalam kerana terlibat
dalam kegiatan penyalahgu-
naan dadah.

Mahkamah turut memer-
intahkan tertuduh menjalani
pengawasan pihak polis se-
lama dua tahun di bawah
Seksyen 38B Akta Dadah
Berbahaya (ADB) 1952.

Perintah itu dikeluarkan
Majistret Ashok Linggam
selepas tertuduh, Dayang
Mawati Awang, 42, dari
Kampung Lereng Bukit di
sini, mengaku bersalah atas
pertuduhandibawah Seksyen
15(1) (a) Akta Dadah Berba-
haya (ADB) 1952 yang boleh
dihukumdibawah Seksyen 15
(1) akta yang sama.

Jika sabit kesalahan, ter-
tuduh boleh didenda tidak
melebihi RMS5,000 atau
penjara tidak melebihi
dua tahun dan serta-mer-

ta dikehendaki menjalani
pengawasan oleh pegawai
sebagaimana ditakrifkan
di bawah Seksyen 2 Akta
Penagih Dadah (Rawatan
danPemulihan)1983selama
tempoh tidak kurang dari
dua tahun dan tidak me-
lebihi tiga tahun mengikut
Seksyen 38B ADB 1952.
Menurut keterangan kes,
tertuduh didapati menggu-
nakan dadah berbahaya jenis
Amphetamine dan Metham-
phetamine yang terkandung
didalamJadualPertama ADB

1952 (Akta 234), dengan cara
memasukkan dadah tersebut
ke dalam tubuh badan send-
iri tanpa kebenaran pihak
berkuasa.

Dia didakwa melakukan
kesalahan itu pada jam 12.30
tengah hari, 3 Januari lalu di
pejabat Bahagian Siasatan Je-
nayah Narkotik, Ibu Pejabat
Polis Daerah Miri.

Pendakwaan dikendalikan
Timbalan Pendakwa Raya
Mohamad Syafiq Samry,
manakala tertuduh tidak
diwakili peguam bela.





